
بەفرین یەكێكە ل������ە یاریزانە هەرە بەتواناكانی یانەی هەولێر، ئەو 
بە تەمەن بچووكە، بەڵام كۆمەڵێك هیوای لە ناخیدا حەش������ار داوە و 
بەهیوای گەیش������تنە بە هەڵبژاردەی نیشتمانی عێراقی و دەخوازێ 
لەسەر ئاس������تی عێراق و كوردس������تان ئەنجامێكی شایستە بەدەست 
بهێنێت. بەفرین قادر ساڵی 1999 لە شاری مەهابادی رۆژهەڵاتی 
كوردس������تان لە دایكبووە، بەڵام لە ش������اری هەولێر دەستی بە وەرزش 
كردووە، ئێمەش لە نزیكەوە چەند پرس������یارێكمان ئاراس������تەی كرد و 

بەمجۆرە وەڵامی پرسیارەكانی گۆڤاری گوڵانی دایەوە. 

*بۆچی دنیای وەرزش������ت هەڵبژارد و ل������ەو نێوانەش یاریی 
گۆڕەپان و مەیدانت كردە ئامانج؟

- م������ن لە س������ەرەتاوە زۆر حەزم لە یاری������ی تۆپی پێ بوو، 
زۆربەی كاتیش ئەم یارییەم ئەنجام دەدا، بەڵام دواتر لە رێگەی 
قوتابخان������ەوە هاتمە نێو جیهانی بوك������ی یارییەكان كە ئەویش 
گۆڕەپان و مەیدانە، دەم������ەوێ لە رێگەی ئەو یارییەوە بتوانم 

ناوبانگ بەدەست بهێنم و ژمارەی پێوانەیی تۆمار بكەم.
* بۆچ������ی یارییەكەی خۆت لە تۆپ������ی پێوە بۆ گۆڕەپان و 

مەیدان گۆڕی؟
- من زۆر خولیام بۆ تۆپی پێ هەبوو، بەڵام بەهۆی گرنگی 
نەدان بە یارییەكانی تۆپی پێی كچان رووم لە یاریی گۆڕەپان و 
مەیدان كرد بۆ ئەوەی بتوانم ئامانجەكانم لەوێ بەدی بهێنم.

*چۆن بوو پەیوەندیت بە یانەی هەولێرەوە كرد؟
- من نیش������تەجێی ش������اری هەولێرم و حەزم دەكرد پەیوەندی 
بە یانەیەكی باش بكەم، بۆیە لە رێگەی مامۆس������تا رێبواری 
راهێنەری یانەكەمەوە پەیوەندیم بە یانەی هەولێر كرد، زۆریش 

خۆشحاڵم لەو یانەیە یاری دەكەم.
* لە ئێس������تادا ئاس������تی یاری������ی گۆڕەپ������ان ومەیدان چۆن 

دەبینی؟
-ئاس������تی یاریی گۆڕەپان و مەیدان رۆژ بە رۆژ زیاتر بەرەو 
پێش دەچێت و یانەكانیش لە ش������ارەكانی كوردس������تان گرنگیی 
باش بەم یارییە دەدەن، لە ش������اری هەولێری������ش یانەی هەولێر 

بەردەوام لە خزمەتی یارییەكانی گۆڕەپان و مەیداندا بووە.
* ئای������ا درەنگ كردنەوەی پاڵەوانێتی و دواخس������تنی نابێتە 

هۆكاری دابەزینی ئاستی تواناكانتان؟
- ئەگ������ەر پاڵەوانێتی بە كەمی بكرێت������ەوە و یاریزانانیش 

بەردەوام وەرزش بكەن، بێگومان دەبێتە هۆكار بۆ دابەزین، 
بەڵام من بەهیوای ئەوەم زیاتر گرنگی بە كردنەوەی 

پاڵەوانێتییەكان بدرێت لەسەر ئاستی كوردستان.
* ماڵەوەت������ان ت������ا چەند لە وەرزش������كردنی 

بەردەوامت هاوكاریت دەكەن؟
- لێرەوە ئەمەوێ سوپاس������ی خانەوادەكەم 
بك������ەم، بەتایبەتی دایك و باوكم كە ئەوان 
زۆر هاوكاری منن لە وەرزش������كردن و 
ئەوان هانم دەدەن بۆ بەدەس������تهێنانی 

ئەنجامی شایستە.

هیوادارم لە 
پاڵەوانێتییەكانی 
دەرەوە ئەنجامێكی 

شایستە 
بەدەستبهێنم

بەفرین قادر:
یاریزانی گۆڕەپان و مەیدانی یانەی هەولێر

دیمانە: كارزان كانەبی

* بۆ بەرەوپێش������بردنی ئەم یارییە لە كوردس������تان، پێت باشە 
چی بكرێت؟

- ئەگەر بمانەوێ ئاس������تی یارییەكان������ی گۆڕەپان و مەیدان 
بەرەو پێش بچێت، دەبێت سەرەتا بیر لە دابین كردنی یاریگەی 
تایبەت بەم یارییە بكەینەوە، بۆیە پێویستە لەسەر یانەكان زیاتر 
هان������ی یاریزانان بدەن و ئەوانیش پێداویس������تی و یاریگەیان بۆ 

دابین بكەن بۆ ئەوەی ئەنجامی باشتریش بەدەست بهێنن.
*كێشەو گرفتتان لەم یارییە زیاتر لە چیدا دەبینی؟

-وەكو یانەی هەولێر كێشەیەكی ئەوتۆمان 
نییە، بەڵام زۆر جار كێش������ەی یاریگە 

و نەبوونی مووچە ئەوانە گرفتن 
لە ب������ەردەم یاریزانان، بۆیە لە 
س������ەر یان������ەكان و یەكێتییە 
وەرزشییەكان پێویستە زیاتر 
گرنگی بە لایەنی دارایی 

یاریزان������ان ب������دەن بۆ 

بەردەوامبوون و كەلوپەلی پێویستیان بۆ دابین بكەن.
*وەكو كچە یاریزانێك بەهیوای هەڵبژاردەی كوردس������تان لەم 

یارییەدا دابمەزرێ؟
- ئەوە هیوا و ئاواتی هەموو یاریزانێكی كوردستانە یاری بۆ 
هەڵبژاردەی كوردس������تان بكات، منیش بە شانازییەوە بەهیوای 

ئەوەم یەكێك بم لە یاریزانانی هەڵبژاردەی كوردستان.
* ئایا وەرزش نەبۆتە گرفت بۆ خوێندنت؟

- نەخێ������ر، رێگەم ن������ەداوە ببێتە گرف������ت، چونكە من وەكو 
یاریزانێك بەپێی بەرنامەكانی خۆم هەردووكیان ئەنجام دەدەم.
* هیوا و ئاواتت وەكو كچە وەرزشكارێكی كورد چییە؟

-بەهیوای ئەوەم بتوانم لە پاڵەوانێتییەكانی دەرەوە ئەنجامێكی 
شایستە بەدەستبهێنم و بگەمە لوتكەی ئەم یارییە و سەری 

خۆم و خانەوادەكەشم بەرز بكەمەوە .
*یانەی هەولێر وەكو پێویست هاوكاریتان دەكەن؟

-بە سوپاسەوە ئەوان هاوكارمانن و مامۆستا رێبواریش 
زۆر هاوكاری تیپەكەی������ە و بەردەوام لەگەڵ یاریزانانە بۆ 

بەرەو پێشبردنی ئاستیان.
* چی بەو كچانە دەڵێی كە لە جیهانی وەرزش بێبەشن؟

- بەهیوای ئەوەم ئەوانیش بێنە نێو وەرزش و خزمەتی وەرزش 
بكەن، گەر بە چاوی خۆیان سوودەكانی وەرزشكردن ببینن، ئەو 

كات دەزانن ئەوە نییە كە ئەوان بە هەڵە تێی گەیشتوون.
*ئەگەر شتێكت مابێت؟

- سوپاس������ی بۆ گۆڤ������اری گوڵان و هیوای س������ەركەوتنتان 
بۆدەخ������وازم، هیوادارم لە خزمەتكردنی وەرزش������ی ش������ارەكانی 

كوردستان بەردەوامبن.

پێش كۆتایی یارییەكانی خولی ئینگلتەرا ناوی 10 یاریزان ئاشكرا كرا كەپاڵێوراون بۆ خەڵاتی 
باش������ترین یاریزانی خولی ئینگلتەرا لەرێگای راپرس������ی جەماوەری خولەكە، لیستەكە ناوی 3 
یاریزانی یانەی چێلس������ی پاڵەوان������ی پریمەرلیگی تێدایە كەبریتین لە ئەدین هازاراد باش������ترین 
یاریزان������ی خولی ئینگلتەرا و جۆن تێری كاپتنی یانە و دییگۆ كۆس������تا گۆڵكەری یانە بە 19 
گۆڵ، هەروەها 3 یاریزانی یانەی ئەرس������نال كەبریتین لە مەسعود ئۆزیل و سانتیاگۆ كازۆرلا و 
ئەلێكسیس سانشیز گۆڵكاری یانە بەتۆماركردنی 16 گۆڵ، لە لیستەكە ناوی یاریزانی لیڤەرپول 
فیلیپ كۆتینهۆ دەبینرێت لەگەڵ گۆڵپارێزی یانەی مانچستەر یونایتد دێڤید دی خیا و یاریزانی 
یانەی تۆتنهام هاری كین كەبەباش������ترین یاریزانی لاو لە وەرزی ئەمساڵ دەست نیشانكرا، دوا 
یاریزانیش یاریزانی یانەی مانچس������تەر سیتی س������ێرجیۆ ئەگوێرۆیە كەگۆڵكاری 
پریمەرلیگ������ە بەتۆماركردنی 25 گۆڵ . وابڕیارە لە رۆژی 2015/5/26 
ل������ەدوای ئەنجامدانی راپرس������ی و دەنگدانی هاندەرانی خولی 
پێش������كەش  لەهاندەران خەڵاتەكە  یەكێ������ك  ئینگلتەرا 

بەیاریزانی براوە بكات.

10 یاریزان پاڵێوراون 
بۆ خەڵاتی جەماوەر لەخولی ئینگلتەرا

یاریزانی هەڵبژاردەی ئەرژەنتین و ئەس������تێرەی یانەی مانچس������تەر سیتی سێرجیۆ ئەگوێرۆ بەڵینیدا وەرزی داهاتوو یانەی 
مانچس������تەر س������یتی ململانێی یانەی چێلسی بكات لەس������ەر نازناوی خولی نایابی ئینگلتەرا، ئەگوێرۆ لە لێدوانێكیدا بۆ 
رۆژنامەی دەیلی میل گوتی : لەچەند یارییەكی ئەم وەرزە خاڵی زۆرمان لەدەس������تدا ئەوەش وایكرد كە نازناوەكە لەدەس������ت 
بدەین بۆ بەرەژەوندی یانەی چێلس������ی، بەڵام ئێس������تا ئاستی تیپەكەمان بەرزە و دەتوانین لەهەر یانەیەك ببەینەوە، هیوادارین 

پارێزگاری لەپلەی دووەم بكەین و بەباشی خۆمان ئامادە بكەین بۆ وەرزی داهاتوو .
هەروەها ئەگوێرۆ گوتی: لە راس������تیدا من بیر لە تۆڵەس������ەندنەوە لەیانەی چێلسی دەكەمەوە بۆ ئەوەی نازناوی پاڵەوانی 

خولی ئینگلتەرا وەربگرینەوە، لە ناوەراستی ئەم وەرزە ئاستمان وەك پێویست نەبوو بۆیە نازناوەكەمان لەدەستدا .
دەربارەی رۆیشتنی چەند یاریزانێك ئەگوێرۆ گوتی: بەڕێوەبەری هونەری بڕیار دەدات دەستبەرداری كام یاریزان دەبێت 

یان كام یاریزان دەكڕێت .
ش������ایانی باس������ە یاریزان ئەگوێرۆ تا ئێس������تا گۆڵكاری پریمەر لیگە بەتۆماركردنی 25 گۆڵ لەو كاتەی یانەی 

مانچستەر سیتی بەدەست بەتاڵی لەم وەرزە ماڵئاوایی دەكات .

ئەگوێرۆ: 

وەرزی داهاتوو دەگەڕێینەوە ململانێی یانەی چێلسی 

راپۆرتە هەواڵەكان لەوڵاتی ئیتالیا رایانگەیاند لێپرسراوانی 
یانەی یۆڤانتس پێیان وایە زۆر زەحمەتە لەهاوینی داهاتوو 
بتوانن پارێزگاری لەیاریزانی فەرەنسی پۆل پۆگبا بكەن 
بۆیە بیر لەوە دەكەنەوە زۆرترین قازانجی دارایی لەفرۆشتنی 
ئەو یاریزانە وەربگرن، رۆژنامەی ئاسی ئیسپانی رایگەیاند 
ملیۆن   100 بە  پۆگبای  یاریزان  نرخی  یۆڤانتس  یانەی 
یۆرۆ دەست نیشان كردووە هەر یانەیەك ئەو بڕە پارەیە بداتە 
یانەی یۆڤانتس ئەوە دەتوانێت بۆند لەگەڵ پۆگبا مۆربكات، 
رۆژنامەكە ئاماژەی بەوەشداوە كە هەرسێ یانەی پاریس 
ئینگلیزی  سیتی  مانچستەر  و  فەرەنسی  جێرمانی  سان 

ب���ەرش���ەل���ۆن���ەی  ئ��ی��س��پ��ان��ی ل������ەدوای و 
پۆگبان.ك�����ڕی�����ن�����ەوەی 
ك��ە رۆژن������ام������ە  نی��ی��ە ئی�سپ��ا

رایگەیاند یانەی پاریس سان جێرمان هیچ كێشەیەكی نییە 
لە پێدانی 100 ملیۆن یۆرۆ بۆ ئەوەی كوڕە فەرەنسییەكە 
بگەڕێنەوە شاری پاریس بەڵام یانەی مانچستەر سیتی بۆ 
كڕینی پۆگبا دەبێ دەستبەرداری چەند یاریزانێكی بێت.

رایگەیاند  رۆژنامەكە  بەرشەلۆنەش  یانەی  س��ەب��ارەت 
پۆگبا  بریكاری  لەگەڵ  بڕیاریدا  وەرزش��ی  بەڕێوەبەری 
ناتوانێت  بەرشلۆنە  فیفاوە  سزای  بەهۆی  بەڵام  كۆبۆتەوە 
لە مێركاتۆی هاوینە هیچ یاریزانێك بكڕێت ئەگەر بۆند 

پۆگبا  دەبێ لەگەڵ  ئ��ەوە  بكات  م��ۆر 
خواستن پ�����ۆگ�����ب�����ا  بەشێوەی 
2016 ت����ا س����ەری  س���اڵ���ی 
ی�����ۆڤ�����ان�����ت�����س ل����ەی����ان����ەی 

بمێنێتەوە.

یانەی یۆڤانتس نرخی پۆل پۆگبا دیاری دەكات 

دەستەی كارگێڕی یانەی بەرش������لۆنەی ئیسپانی دووپاتیكردەوە 
كە هێرش������بەری یانە پیدرۆ رۆدریگز یاریزانێكی گرنگ و س������ەرەكیە لەیانەكەی هەرێمی كەتالۆنیا و بەهیچ 

ش������ێوەیەك بۆ فرۆش������تن نییە، ئەم لێدوانە وەڵامدانەویەكی بەهێز بوو بۆ یانەكانی مانچستەر یونایتد و چێلسی و 
لیڤەرپول و ئەرسنال كە بەهیوای ئەوە بوون بۆندێك لەگەڵ پیدرۆ لەهاوینی داهاتوو مۆر بكەن.

رۆژنامەی دەیلی مێلی بەریتانی رایگەیاند لێدوانەكانی ئەم دواییەی لێپرس������راوانی یانەی بەرش������لۆنە هەریەك 
لەیانەكانی مانچستەر یونایتد و چێلسی و لیڤەرپول و ئەرسنالی بێ هیواكرد كە هەر 
چوار یانە خۆیان ئامادە دەكرد بۆندی فەرمی پێش������كەش بە یانەی بەرشلۆنە بكەن 

بۆ كڕینەوەی یاریزان پیدرۆ .
راهێنەری یانەی بەرش������لۆنە لویس ئەنریك������ی دەربارەی یاریزان پیدرۆ لە لێدوانێكدا 
گوتی: پیدرۆ یاریزانێكی سەرەكی و گرنگی پێكهاتەی یانەی بەرشلۆنەیە و هەموو 
ئەركەكان������ی ئەم وەرزەی بەتەواوی جێبەجێك������ردووە و هاوڕێكانی وەك نمونەیەكی باش 

سەیری دەكەن.
هەروەها سەرۆكی یانەی بەرشلۆنە بارتۆمیۆ دەربارەی ئەم یاریزانە گوتی: زۆر خۆشحاڵ دەبم ئەگەر 

یاریزان پیدرۆ رۆدریگز لە ریزی یانەكەمان بەردەوام بێت.

بەرشلۆنە وەڵامی مان یونایتد و چێلسی و 
لیڤەرپول و ئەرسنال دەداتەوە 

یانەی گارە 
ئامادەكاریەكانی دەست پێكرد

دوای ئ������ەوەی یان������ەی گارە ئەمس������اڵ بە 
شایس������تەیی توانی س������ەركەوێت بۆ خولی 
نایاب������ی یانەكان������ی كوردس������تان و بۆیە 
كارگێڕان������ی یانەكە لە ئێس������تاوە پلانی 
تایبەتی داناوە بۆ ئەوەی بتوانێ بۆ ساڵی 
داهاتوو بە بەهێزەوە بێتە نێو كێبڕكییەكانی 
خولی نایاب������ی یانەكانی كوردس������تان كە 

ساڵانە یانەكان چەندین ملیۆن دینار دابین 
دەكەن بۆ هێنانی ڕاهێنەران و یاریزانان، یانەی 

گارەش ئەمساڵ یەكەم كاری دوای سەركەوتنی 
بۆ خولی نایاب هێنانی ڕاهێنەرێكی بە ئەزموونی 

عێراقیی������ە بۆ ری������زی یانەكەی بۆ سەرپەرش������تی كردنی 
یانەی گارە لە خولەكە دەستەی كارگێڕی یانەكەش بە فەرمی 
گرێبەستی لەگەڵ ڕاهێنەری پێشووی یانەی رومادی و یانەی 
فەلوجە ئەحمەد جدەیع مۆركرد بۆ ماوەی یەك وەرزە بۆ ئەوەی 
سەرپەرش������تی مەشقی یانەكە بكات لە وەرزی نوێ خولەكە، لە 
بارەگای یانەی گارەش بە ئامادەبوونی س������ەرۆك و ئەندامانی 
كارگێڕی یانەكە بەفەرمی گرێبەس������تێكی یەك ساڵی لەگەڵ 
ئەحمەد جدەیع مۆركرا، لە بارەی مۆركردنی ئەو گرێبەس������تەش 

ئەحمەد جدەیعی ڕاهێنەری نوێ یانەكە خۆشحاڵی 
خۆی پێشاندا بەسەرپەرشتی كردنی مەشقی 
یانەی گارە و كە ئەمس������اڵ بۆ یەك وەزرە 
گوتیش������ی: گرێبەس������تی هەردوولامان بۆ 
ماوەی یەك س������اڵ بەڵام ئامادەنەبوو بڕی 
گرێبەس������ت و مووچەكەی ئاشكرا بكات، 
تەنیا گوتی دەمەوێ لە ماوەی داهاتوو ئەو 
یاریزانان������ەی لە ریزی یانەكەن زیاتر گرنگی 
بەتوانای ئەوان بدەی������ن و بەرنامەیەكی تۆكمە 
دابنێین بۆ داهاتووی یانەكە بۆ ساڵی داهاتووش 
یانەی گارە ژمارەیەكی گەورە بێت لە خولی نایابی 
كوردستان سوپاسی دەستەی كارگێڕی یانەكەش دەكەم كە 
ئەوان متمانەی تەواویان بەمن بەخشییە وەكو ڕاهێنەریش ئەوەی 
لەتوانای من بێت كەمتەرخەمی ناكەم ش������ان بە شانی یاریزانان 
هەوڵدەدەین ناوی یانەی گارە بەرز بكەینەوە بەرەوو دەستكەوتی 
ببەین، كارگێڕانی یانەك������ەش هەموو هەوڵێكیان ئەوەیە بتوانین 
ئەنجامی دڵخۆشكەر بۆ یانەی گارە بەدەست بهێنین لە خولی 
نایابی یانەكانی كوردس������تان كە بتوانین ژمارەیەكی گەورەبین 

لە خولەكە.

ڕاهێنەری دهۆك:زاخۆ بێ راهێنەرە
دەگەینە چوارگۆشەی زێڕین دوا ئەوەی یانەی زاخۆ ئەم وەرزە نەیتوانی هیچ ئەنجامێكی 

دڵخۆش������كەر بەدەس������ت بهێنێت و هاندەران������ی یانەكەش لەم 
ئەنجامەی یانەكە نیگەرانن كە نەیانتوانیوە ش������ان بە ش������انی 
یانەكانی تری عێراقی س������ەركەون بۆ خولی بژاردەی عێراقی 
جگە لەوەش ئەمساڵ یانەی زاخۆ چەندین گرێبەستی لەگەڵ 
یاریزانانی پیشەگەر و بەڕەگەز عەرەبی شارەكانی تری عێراقی 
كردوە لە ئێستاشدا عەلی هادی ڕاهێنەری یانەكە بەفەرمی 
دەستی لە مەش������قی یانەكە بەرداوە بەهۆی بوونی ئاریشەی 
خێزان������ی بۆیە یانەی زاخۆ بە نی������ازی هێنانی ڕاهێنەرێكی 
بەتوانایە بۆ سەرپەرشتی كردنی مەشقی یانەكە و گەیاندنی 
یانەی زاخۆ بە ناز ناوەكان، لەبارەی هێنانی ڕاهێنەری تازەش 
خەلیل ئەحمەد س������كرتێری یانەی زاخۆ بە گۆڤاری گوڵانی 
ڕاگەیاند گوتی »ئێمە لە ئێس������تادا بیر ل������ەوە دەكەینەوە كە 
ڕاهێنەرەێكی بەتوانا پەڵكێش������ی ریزی یانەی زاخۆ بكەین بۆ 
ئەوەی سەرپەرشتی یاریزانانی یانەكەمان بكات، عەلی هادی 
ڕاهێنەری پێش������ووی یانەكەمان بە ه������ۆی گرفتی خێزانیەوە 
نەیتوان������ی درێژە بە كارەكەی بدات لەگەڵ زاخۆییەكان، بۆیە 
ئێمەش بە دوای ش������وێنگەرەوی ئەو ڕاهێنەرە دەگەڕێین و لە 
ئێستاش������دا زیاتر لە شەش ڕاهێنەر لەس������ەر ئاستی عێراق و 
دەرەوەی عێراقی������ش لە بەرنامەدایە ب������ۆ ئەوەی گفت وگۆی 
لەگەڵ دەس������تپێبكەین و بەفەرمی بیكەینە ڕاهێنەری یانەی 
زاخۆ، جارێك بیر دەكەینەوە ئەوكاتە بڕیارە لەسەر چارەنووسی 
ڕاهێنەرێكی باش دەدەین،  لە درێژەی قسەكانیش������ی ناوبراو 
گوتی »تەنیا چەند یاریزانێكمان دوورخس������تۆتەوە ئەگەر نا 

سەرجەم یاریزانەكانی ترمان بەردەوامن«.

دوای ئ������ەوەی یانەی ده������ۆك لەم  وەرزە بەس������ەرجەم تیپی 
یاریزانەكوردەكانی ش������ارەكەی و بە كۆمەڵێك قەیرانی سەختی 
ئاب������وری ونەبوونی یاریزانان������ی پیش������ەگەری بەتوانا یانەی 
ده������ۆك خۆی گەیاندە خولی ب������ژاردەی یانەكانی عێراقی كە 
تاكە یانەی هەرێمی كوردس������تان نوێنەرایەتی كوردستان دەكەن 
ل������ە خولی بژاردەی عێراقی یارییەكانی دوێنێ یەك ش������ەممە 
دەس������تی پێكرد بە بەشداری هەشت یانەی شارەكانی عێراقی، 
یانەی دهۆكی������ش ئامادەكارییەكانیان بەردەوامكردوە بۆ ئەوەی 
بتوانن ئەنجامی شایس������تە لە چوار گۆش������ەی زێڕین بەدەست 
بهێن������ن، یاریزانانی یانەكەش ئاماژە بەوەدەدەن كە تیپەكەیان لە 
هیچ ش������تێك ناترس������ن و چاویان لەوەیە بگەنە چوار گۆشەی 
زێڕینی خولی بژاردە و ڕاهێنەری یانەكە متمانەی تەواوی بە 
یاریزانانی یانەكەیی هەیە كە لە ئاس������ت بەرپرسیاریەتی گەورە 
بن لە خولەكە، لەم بارەشەوە حازم ساڵح ڕاهێنەی یانەی دهۆك 
بۆ گۆڤ������اری گوڵان گوتی » ئێمە وەك������و یانەی دهۆك كە 
س������ەركەوتینە بۆ خولی بژاردە بێگومان چاومان لەوەیە بتوانین 
ئەنجامی شایستە بەدەست بهێنین بەسەرجەم یاریزانانی كوردی 
ش������اری دهۆك بتوانین ئەنجامێكی شایستە بەدەست بهێنین و 

یانەی دهۆكیش بگەیەنینە چوار گۆشەی زێڕینی خولەكە 
هەرچەن������دە ئێمە ئەركمان زەحمەتە، چانس������ی ئێمەش 

زیات������رە چونكە ڕەنگە ئەم یاریی������ە لە یاریگای 
خۆمان بەڕێ������وە دەچێت ئێمەش چاومان لەوەیە 
بتوانین ئەنجامی باش تۆماربكەین هەرچەندە 
ئەركمان زەحمەت دەبێت، حازم گوتیشی » 
یاریزانانی یانەكانی بەشدار لە خولی بژاردە 
ئەزموونیان زیات������رە لە ئێمە چونكە یانەكان 
خاوەنی كۆمەڵێك یاریزانی بەتوانان لە چاو 

ئێمەش  یاریزانانی  ئێمە هەرچەندە  یاریزانانی 
نایانەوێ بەدەس������تی بەت������اڵ بگەڕێنەوە بەڵام 
توانای دارایی یانەكانیش لە ئێمە باش������ترە، ئێمە 
لەرێگای ئەو گۆڤارە داوا لە وەزارەتی رۆشنبیری 
و لاوان دەكەین كەوا هاوكارییەكی باش������ی ئێمە 
بكەن چونكە ئێمە بەسەرجەم یاریزانانی كورد 
توانیومانە س������ەركەوین بۆ خولی بژاردە بۆیە 
بۆ ئەم قۆناغە پێویس������تمان بە سەركەوتنە و 

پاڵپشتیمان دەوێ.

